
BARKAMOL AVLODNI TARBIYALASH - OLIY XIZMATDIR

Bozorova Gulchehra

NDKTU akademik litseyi ona tili va adabiyot fani o ‘qituvchisi
Xusanova Gullola

NDKTU akademik litseyi 1-S-23 guruhi o ‘quvchisi

Annotatsiya: Ushbu maqolada bugungi kun yoshlarining tarbiyasi, oilada, mahallada,
o ‘quv maskanlarida olib borilayotgan samarali ishlar natijasi va uni amalda qo ‘llash
hagida.

Kalit so‘zlar: jadid namoyandlari, “Turkiy guliston yoxud axloq”, Cho ‘Ipon she’rlri,
Behbudiyning “Padarkush’ dramasi

Inson aslida baxt va ezgulik uchun dunyoga keladi, shu orzu-umid bilan yashaydi.Lekin
bu bilan ish bitmaydi, u shu niyatiga yetishi uchun intilishi, g‘ayrat ko‘rsatishi, yaxshilik
ko‘rishi uchun yaxshilik qilishi lozim. Insonning shakllanishida, hayotda o‘z o‘rnini
topishida, el-yurt ichida izzat-hurmatga sazovar bo‘lishida, yuksak axlog-odob qoidalarini
o‘zida mujassam etishida oila asosiy o‘rinni egallaydi. Oila shunday makonki, unda
hayotning davomiyligini ta’minlovchi shaxs shakllanadi, etnik madaniyat, urf-odatlar,
axloqiy-milliy qadriyatlar saqlanadi va rivojlantiriladi, jamiyat taraqqiyotini belgilovchi
iqtisodiy va ma’naviy hayot poydevori qo‘yiladi va mustahkamlanadi. Oila ahil va totuv
bo‘lsa, jamiyatda tinchlik va hamjihatlikka erishiladi, davlatda osoyishtalik va barqarorlik
hukm suradi. Oilada tarbiyaning negizlariga asos solinadi. U bolada shakllanishi lozim
bo‘lgan barcha insoniy munosabat va fazilatlarni tarbiyalovchi hayot maktabi hisoblanadi.

Jadid namoyondalari yoshlarga murojaat etib, ularni oldinga intilishga, zamonaviy
bilimlarni egallashga va umuman, ravnaq etishga chorlaganlar. Shu o'rinda jadidlarning biz
yoshlarga murojaatini eslab o‘tmoqchiman.: "Ey, g'ayratlik yoshlar! Bir-biringiz ila ittifoq
etub, jamiyatlar barpo qilub, millat yo'lida xizmat etingiz. Millat va xalq sizdan hurmat va
yaxshilik talab etadur. Muhtaram yoshlar! Zamon siznikidir. Balki butun millatingiz ila
taraqqiy qilursiz". . Asosiy g‘oyasi farzandlarga to‘g‘ri tarbiya berish bo‘lgan Behbudiyning
“Padarkush” drammasi sahnalarda ijro etilganda xalq ularni o‘rnidan turib olgishlamadimi,
yoki butun dunyoga mashhur “O‘tkan kunlar” romanining mashhurligiga sabab Otabek kabi
mard va to‘g‘riso‘z yigitlarning hammaga o‘rnak bo‘la olgan xislatlarida  emasmi?
Munavvarqori bobomizning hikmatli so‘zlari, Cho‘lponning hurriyatga chorlovchi o‘tli
satrlari bugungi baxtli hayotimizning debochasidir, balki.

Har bir millatning ma’naviy boyligi milliy va umuminsoniy qadriyatlarining
uyg‘unlashuvidan tarkib topadi. Asrlar davomida xalgning ma’naviy ehtiyojlari asosida
shakllangan gadriyatlarda olg‘a surilgan ilg‘or g‘oyalarni o‘z ongida shakllantirgan, ularning
mohiyatini amaliy faoliyatida namoyon qila oladigan, oilaning, xalqning jamiyatning
ma’naviy rivojlanishiga bevosita yoki bilvosita ta’sir ko‘rsatadigan shaxsgina ma’naviy
yetuk, yuksak madaniyat sohibi hisoblanadi. Mustaqil respublikamiz istigboli har bir
fuqaroda o‘z burchi va majburiyatini chuqur anglagan holda, o‘zbek xalqi asrlar mobaynida

yaratgan madaniy boyliklarni, noyob tarixiy obidalarni avaylab saqlash va kelgusi avlodlarga
yetkazishga intilishni an’anaviy va zamonaviy xalq qadriyatlarini, adabiyoti va san’atini
bilishini hamda ularga hurmat bilan qarashni, ona tiliga shuningdek, respublikada yashovchi
boshqa xalglar madaniyatiga, tiliga hurmat bilan munosabatda bo‘lishni, o0‘z ongida
hurfikrlilik, vijdon va din erkinligini qaror toptirishni, ma’naviy mulkni milliy qadriyat
sifatida himoya qilishni, oilani milliy qadriyatlar asosida mustahkamlashni, ta’lim tizimining
barcha bo‘g‘inlarida milliy va umuminsoniy gadriyatlarning mazmuni va mohiyatini chuqur
o‘rganishga erishishni talab etadi.

Oilada har bir bolaning xatti-harakatiga nisbatan rag‘batlantirish yoki qattiqqo‘llik
bilan munosabatda bo‘lish, tanbeh berish, jazolash tarbiyada sinalgan usuldir. Ona bolani
qilgan xatti-harakati uchun jazolayotganda, nasihat qilayotganda ota uning tarafini olmasligi,
ota tarbiyaviy ish olib borilayotganda esa, ona aralashmasligi kerak. Bu bolani ikki
yuzlamachi, hech qanday tanbeh, jazodan qo‘rqgmaydigan, yolg‘on so‘zlovchi, ota-onaning
har ikkalasini ham hurmat qilmaydigan, obro‘siz qilib qo‘yadi.

Bola tarbiyasida oilaning har bir a’zosi, ya’ni, bobo, buvi, ota-ona, opa, aka, amma,
xola, tog‘a, qo‘yingki qo‘ni-qo‘shni, mahalla, maktab, jamoatchilik birdek mas’uldir.
Shuning uchun bola tarbiyasida barchaning talabi, munosabati umum axloq me’yorlariga mos
bo‘lmog‘l zarur. Tarbiyachilar o‘rtasidagi tarbiya usullarining, talab va fikrlarning har xilligi
bolani tarbiyasizlikka olib keladi.

A.Avloniyning asarlari to'plami jaholatga qarshi kurashish va milliy o'zlikni anglashda
bugungi kunda ham o'z ahamiyatini yo'qotgani yo'q. Uning ayniqsa, «Turkiy guliston yo xud
axlog» asari jamiyatimizning ma'naviy yangilanishi jarayonida bugungi yoshlarimizni milliy
va umuminsoniy qadriyatlar uyg'unligi asosida tarbiyalashga katta ahamiyatga ega. Adib bu
asarida axloq, xulq, tarbiya, fatonat (aql egasi bo'lish), diyonat, islomiyat, nazofat (pok
bo'lish), sa'y va g'ayrat, riyozat, shijoat, qanoat, ilm, sabr, intizom, vijdon, vatanni suymak,
haqqoniyat, iffat, hayo, iqtisod, itoat, xayri xohlik, sadogat, adolat, muhabbat, afu, g'azab,
jaholat, adovat, g'iybat, haqorat, hasad, nifoq, ta'ma, zulm kabi tushunchalarga ta'rif berish
bilan birga, Qur'on, Hadis va allomalardan misollar keltirib, bu tushunchalarni izohlaydi va
falsafiy mushohada qilib, o'quvchini yaxshi xulglarga undab, yomon xulqlardan gaytaradi.
Yozuvchining o'zi ham buni asar boshida shunday izohlaydi: «Insonlarni(ng) yaxshilikg‘a
chaqgirguvchi, yomonlikdan qaytarguvchi bir ilmdur. Yaxshi xulglarning yaxshiligini, yomon
xulglarning yomonligini dalil va misollar ila bayon giladurgon kitobni axloq deyilur».

“Yosh avlod tarbiyasi hamma zamonlarda ham muhim va dolzarb ahamiyatga ega
bo‘lib kelgan. Ammo biz yashayotgan XXI asrda bu masala hagigatan ham hayot-mamot
masalasiga aylanib bormoqda.

“Tarbiya qancha mukammal bo‘lsa, xalq shuncha baxtli yashaydi”, deydi
donishmandlar. Tarbiya mukammal bo‘lishi uchun esa bu masalada bo‘shliq paydo bo‘lishiga
mutlago yo‘l qo‘yib bo‘lmaydi”.

Ma’lumki, yoshlar Vatanimizning, mamlakatimizning kelajagidir. Shunday ekan, ular
zimmasiga yuklatilayotgan eng murakkab va mas’uliyatli vazifani butun mohiyati bilan
chuqur anglashi, his qilishi, unga o‘zlarini hozirdanoq tayyorlab borishi lozim. Har bir
yoshga yaxshi o‘rnak bo'lishimiz, ularni kelajakka ishonch bilan tarbiyalashimiz lozim.

258



MexxayHapoAHbIH HAay4YHbIHN KypHaJl Ne 21(100), yactp 1
«HoBocTu 06pa3oBaHus: ucciegoBanue B XXI Beke» Maga, 2024

Tarixga nazar tashlab buyuk bobolarimizning qilgan amallari bilan ruhlantirishimiz va
shunday inson bo'lib shakllanishiga zamin yaratishimiz kerak.

